
Dardarak eta pitzadurak eragin dituzte 
autobideko lanetan egindako leherketek
IKER BARANDIARAN

Abuztu bukaeran eta joan den 
asteko martitzen eta eguba- 
koitzean dardara handiak 
Igarri zituzten hainbat herrita
rrek. Are gehiago, autobideko 
lanen ondoan dagoen etxe 
baten pitzadurak sortu dira. 
Autobideko lanetan egindako 
leherketak dira horlen iturri.

Zenbait herrita r oso kezkatuta 
daude azken egunotan herrian 
izan diren dardarengatik. Hain 
zuzen ere, herriko plazan dau- 
den eraikin batzuetan ere igarri 
zituzten. H erritarrek ez zekiten 
zein zen horren arrazoia, eta 
horietako batzuek udaletxera jo 
zuten euren kezka agertzera. 
Gerora, jakin dute autobideko 
lanetan leherketak egin dituz
tela, eta bibrazioak horiek era
gin zituztela.

PITZADURAK BASERRI BATEN

Horrez gain, autobideak kaltetu- 
takoen taldeak aditzera eman du 
Aranburuzabala kalearen gai- 
naldean dagoen Antontxu base- 
rriko hormetan pitzadurak sor
tu direla. Etxe hori autobideko 
lanetatik 150 bat metrora dago. 
Han bizi direnek esan digute lehe
nengo leherketa entzun zutenean 
izugarrizko sustoa hartu zutela,

Irudian Antontxu baserria, eta gainaldean kamioi bat autobideko lanetan.

eta informazio eske udaletxera jo 
zutela. Horrez gain, aditzera eman 
digute hori baino lehenago, opo- 
rretatik bueltan etorri zirenean, 
etxearen aide bateko hainbat gela- 
tan pitzadurak eta zenbait gauza 
mugituta aurkitu zituztela.

Antontxu baserriko famüiak, 
oso arduratuta, Bergarako epai- 
tegira jo zuen denuntzia jartze-

Herriko plazako 
eraikin batzuetan 

ere igarri 
dituzte leherketen 

dardarak

ra. “Inork ez zigun leherketa 
horien berri eman, eta pitzadu
rak ikusi genituenean zur eta lur 
gelditu ginen”.

Autobideko lanen zuzendari
tzak ere arazoaren berri izan zuen 
eta lanen segurtasuneko ardura- 
dun bat bidali zuen pitzadurak 
aztertzera. Pitzadurak ikusi eta 
gero, arduradunak eskaiolazko

lekuko batzuk jarri zituen kalte, 
ak seinalatzeko.

Horrez gain, Antontxu base- 
rrikoek  beste ardura ba 
dituzte. Nagusia da lanak base- 
rritik  oso metro gutxira ei 
dituztela eta gainean harri-lube- 
ta jarri gura dutela. “Gure gai
nean kamioi handiak dabiitza 
lanean, eta edozein egunetan 
kamioiren bat edo harri handi- 
ren bat jausiko den beldurgara 
Dagoeneko jausi dira harriak 
beste auzo baten”. Bestela, ez 
daude konforme Bidegik ematea 
dituen azalpenekin. “Erabakiá 
hartzen dituzte, baina ez digute 
inolako aukerarik ezta azalpeii 
ematen”, azaldu zuten.

NOTARIO-AKTAK EGITEKO PHEMIA

Autobideak kaltetutako taldeak 
aditzera eman du Bidegiiekin 
lehenengo batzarrak egin zitiß’ 
tenean hainbat akordio egin zito- 
tela. Horietako bat zen gehien kal 
te litezkeen eraikinen notario- 
aktak egitea. Kaltetutako taldeak 
40 bat eraikin zenbatu zituen, bai
na Bidegik hiru besterik ez zituen 
kontuan hartu.

Orain. kaltetutakoen talde
ak, izan diren dardarak eta pitffl-
durak aintzat hartuta, aditzera 
eman du “Bidegik arduragal»- 
keriaz  jokatu zuela eraikiii 
horien notario-akta egin barik.

Erretiratuen egunean 40 bat 
lagun elkartu ziren Mendiolan
I.B.

Joan den domekan, giro 
paregabea izan zuten Mendio
lan. Izan ere, urterò moduan, 
erretiratuen eguna ospatu 
zuten. Auzoan bizi direnek eta 
han jaiotakoek meza, bazkarla 
eta dantzaldia Izan zituzten.

Berez erretiratuen eguna den 
arren, auzoko lagun gazteagoek 
ere gozatzen dute egun hori. 
Hain zuzen ere, erretiratuek  
hainbat lagun eta senide izan 
zituzten alboan. Aurten 40 bat

lagun elkartu dira, eta eguerdi- 
tik üuntzera arte ez zuten asper- 
tzeko astirik  izan.

L ehenik e ta  behin, meza 
entzun zuten San Juan Bataia* 
tzá ilea ren  elizan, 13:00etan. 
Horren ostean, berbeta apur bat 
egin eta bazkaltzera joan ziren 
Olamendi elkartera. Postreekin 
batera, opariak banatu zituzten; 
gizonezkoei, erioju baña; eta 
emakumezkoei, kandelak.

Eguna ondo bukatzeko. Laja 
eta Landakanda trik itila riek  
erretiratuak dantzan jarri zituz
ten üuntzera arte.

OQUÍÍ-''’

Argazkian atseden hartzen harrapatu genituen, baina ia ez ziren egun osoan geldirik égon.

lESUS FERNANDEZ DE ARRÚMBE ‘IIIIATXAIN’/PLATER TIRATZAILEA

WO garaikur baino gehiago ditut 
-kros eta plater tiroketakoak”

•n I f a í x a i n  sasoian dago. 
1 / 7 1  urterekin, Espai- 
\  niako Kopatik etorri 
.V a  berri da eta superbe- 

teranoen kategorian lehenengo 
sariajaso du. Gaztetan, nazioar- 
teko ziklo-kros txapelketetan
esku hartu zuen.

Plater tiratzaile ezaguna 
zaren arren, gaztetan ziklo- 
krosean ibili zinen.

1954an egin nuen lehenengo 
lasterketa, Aretxabaletan, eta ira- 
bazi egin nuen. Hamabost egu- 
nera, Euskal Herriko Txapeike
ta egin zuten Altsasun, eta lehe- 
na heldu nintzen. 1955ean,' 
SabadeDen, Espainiako Txapel- 
ketan, hirugarren gelditu nin
tzen. Amateur mailan nenbilen, 
eta Munduko Txapelketan esku 
ktzeko, profesional egin nin- 
duten. Luxenburgon izan zen, eta 
28.a gelditu nintzen. Harén erre- 
bantxa Baionan egin zuten, eta 
bfearren postua lortu nuen.

Eta txirrindularitza aide 
batera utzi zenuen?

Soldadutzarajoan b eh a r izan 
Quen, Handik bueltan, e ra tu  berri 
aiten Kas txirrindularitza ta lde
ak eskaintza egin zidan. Ba¿etza 
eman gura nien, baina fam ilian  
esan zidaten d im a behar genue- 
la, eta feofer lanbidea harteeko. 
Orduan gaur egun bezala pen- 
tsatuko banu, bizikletan ibiltzen 
jarraituko nuke. Behintzat, p ro 
ís ̂ g o  nuke.

Matxain goitizena nondik  
dator?

Munduko Txapelketara joa- 
teko bizikletak oparitu  zizkigu- 

eta koadroan E rren teriako  
jatorrizko Matxain-en izena jar- 
*Kî zuen. Horregatik, e ta  taber- 
Dan ditudan gara ikurrak  ikusi- 
öhainbat lagun hasi zirelako esa- 
^  Matxain-en antza daukadala 
ileitzen didate horrela.

Eta halako baten plater 
tiroketan hasi, eta berriz 
Podiumetan... 

ßai, hala da. Ehizatik plater

“ Ziklo-krosean hasi 
eta hamabost 

egunera, Euskal 
Herriko txapeiketa 

irabazi nuen”

tiroketara pasa nintzen, eta urte 
oso onak izan ditut. 1981ean, Erru- 
sian egin zuten Europako Txa
pelketan zilarra lortu genuen 
hem engo taldekook. 1988an, 
Espainiako Txapeiketa irabazi 
nuen; eta 1989an, Munduko Txa
pelketan, Lisboan, hirugarren

“71 urterekin, 
plater tiroketa 
txapelketetara 

joaten naiz; 'junior' 
deitzen didate”

postua lortu nuen. Oraindik, 71 
urterekin, jarraitzen dut txapel
ketetan esku hartzen, junior dei- 
tzen didaten arren. Joan den aste
buruan, Espainiako Kopan egon 
nintzen, eta superbeteranoen 
kategorian lehena izan nintzen. 
eta saükapen orokorrean, 17.a.

leniz, c .b . k o n p o n k e t a k

‘Familian jolasean’ 
ekimena jarri dute abian

Udaleko Euskára Zerbitzuak 
Familian jolasean ekimena 
jarri du abian. Aurten bosga- 
rren urtea da antolatzen 
dutena, eta familia osoei 
gonbidapena egin diete euskal 
jolasak batera Ikas eta prakti- 
ka ditzaten.

Gauza jakina da euskal jolas tra- 
dizionalak galtzen dabiltzala. 
Arrazoi horregatik, azken bost 
urteotan Udaleko Euskara Zer
bitzuak Familian jolasean eki
mena antolatu du.

Batetik, 5 eta 10 urte bitarte
ko ume eta gaztetxoei hainbat 
jolas mota erakutsiko dizkiete: 
zozketakoak, sokasaltoa, esku- 
koak, gomakoak, animazioa' eta 
mimika, lerrokakoak, korroan, 
itsuka, baloi jolasak...

Are gehiago, O eta 4 urte bitar- 
tekoendako moduko jolasak eta 
kantuak ere ikasi eta praktíkatu 
ahal izango dira: txintxaunean 
ibiltzekoak, lo kantak, jatekoak, 
altzoan hartuta aT^estakoak, erre- 
zitatzekoak...

UMEEN FAMIUAK INPUKATU

Ume txikienen kasuan, ikastaroa 
gurasoei, aisialdiko hezitzaüeei, 
irakasleei eta aiton-amonei zuzen- 
duta dago. Bi ikastaroetan izena 
emateko azkeneko eguna urriaren 
7a da. Interesatuek kultura etxe- 
ra jo beharko dute edo honako tele
fono zenbakira deitu: 943 71 46 88.

Ikastaroa Urtxintxa aisialdi 
eskolak emango du, eta famüia 
bakoitzak ikastaroan esku har- 
tzeagatik 10 euro ordaindu behar
ko ditu. Txikienen kasuan, gura- 
soek 10 euro ordaindu beharko 
dituzte, eta bikoteek, 15 euro.

Domekan, 250 erretiratu 
batuko dira pilotalekuan

Aurten, 33. aldiz, Erretiratuen 
Eguna egingo dute Eskoria- 
tzan. Domekan izango da hori 
eta Udalak egitarau polita 
antolatu du herriko nagusie- 
nendako. 250 lagunek eman 
dute izena pilotalekura 
bazkaitzera joateko.

Eskoriatzako Udalak Erretiratuen 
Eguna antolatu du herrian azken 
32 urteotan. Udaleko gizarte-lagun- 
tzaüearen esanetan, “helburua da 
herriko nagusienak omentzea, eta 
egun polita igaro dezaten gailuak 
jartzea”.

Antolatu duten egitarau zaba- 
larekin ziur edadetuak gustura 
geldituko direla. Lehenik eta 
behin, meza izango dute eliza n^u- 
sian. 12:00etan izango da hori. 
Horrez gain, ll:30etik 13:30era 
bitartean, salda banatuko dute 
erretiratuen elkartean (herriko 
plazan bertan).

Behin meza entzunda eta 
indarberritzeko salda hartu ondo- 
ren, pilotalekura joko dute baz
kaitzera. Dagoeneko izenematea 
itxita dago eta 250 bat lagun joan
go direla aditzera eman digute 
antolatzaileek. Ez digute azaldu zer 
menu izando duten, baina bada- 
kigu ez dela edonolakoa izango. 
Bazkarian zerbitzatzen udal lan- 
gileak eta herriko boluntarioak ibi- 
liko dira.

BI NAGUSIENEI AlPAMEN BEREZIA

Bazkaldu bezain pronto, bazkal- 
tzen batzen direnen artean, gizo- 
nezko eta emakumezko nagusie- 
nei opari baña emango diete. 
Horren ostean, herriko hainbat 
negoziok eta enpresak emandako 
opariak guztien artean banatuko 
dituzte.

Jaieguna bukatzeko, dantzal
dia egingo dute. Iñigo Madinabei- 
tia musikariak izango du erreti- 
ratuak dantzan jartzeko ardura. Ez 
zaio askorík kostatuko.

LABUR

Areto fútbol taldearen elastikoak 
aurkeztuko dituzte domekan Ibarraundin
Etzi, domeka, ekitaldi berezia egingo dute Ibarraundi museoan, 
ll:30ean. Hain zuzen ere, areto fútbol taldeak denboraldi honetan 
erabiliko dituen elastiko eta bestelako jantziak aurkeztuko dituz
te. Denboraldiko babesleak SW, Emag eta Ibarraundi Museoa izan
go dira.

Aurkezpenean, kirol elkarteko eta Udaleko agintariek esku 
hartuko dute. Talde horrek nazional B maüan jokatuko du, eta 
erronka handia du aurrean. Urriaren lean, Laudion jokatuko dute 
Lo-i-9 taldearen kontra. Horren ostean, urriaren San GS Bübo UPV 
taldea Eskoriatzara etorriko da. Ea aurten ere jarraitzaileek tal- 
deari babes handia ematen dioten!


